
ANNOTATSIYA
Ushbu maqolada oila-nikoh munosabatlarini o‘rganishdagi asosiy sotsiologik nazariy
yondashuvlar ko‘rib chiqilgan va ularning oila institutini tadqiq etishdagi ahamiyati o‘rganilgan.
Ramziy interaksionizm, strukturaviy funksionalizm, konflikt nazariyasi va boshqa yondashuvlar
asosida oilaviy munosabatlar o‘rganilgan. Bu nazariyalar oila-nikoh munosabatlarini turli jihatlarini
o‘rganishga, jamiyat barqarorligini ta’minlash, avlodlar o‘rtasidagi uzviylik, gender munosabatlarini
tushunish, ajralishlar va uning oqibatlarini anglash, oiladagi ijtimoiy-iqtisodiy muammolarnitahlil
qilish, sotsial o‘zgarishlarni kuzatish, global o‘zgarishlar kontekstida oilani o‘rganish imkonini
beradi. Hozirgi kunda O‘zbekistonda oila-nikoh munosabatlarini o‘rganish va sotsiologik jihatdan
tadqiq etish dolzarbdir. Shu sababli ham muallif oilaviy munosabatlardagi o‘zgarishlarni nazariy
jihatlarini o‘rganishda bu yondashuvlarga murojaat qilgan.
Kalit so‘zlar: oila-nikoh munosabatlari, rol, struktura, yondashuv, ramziy interaksionizm,
strukturaviy funksionalizm, tanqidiy nazariya, ratsional tanlov, tizimlar nazariyasi, konflikt
nazariyasi.

Axmenona IllaxHo3axoH,

HarmonaneHelii yHuBepcuter ¥Y30eKkucTana,
bazoBelit nokTopanT Kadeapsl Coruonoruu
e-mail: a.shaxnoza@nuu.uz

COIIMOJIOTUYECKHUE TEOPETUYECKHUE NMOJXO0/1bI K U3YYEHUIO
CEMEMHO-BPAUHBIX OTHOIIEHUM

AHHOTAIMSA

B HaHHOﬁ CTAaTbC paCCMATPUBAIOTCA OCHOBHBIC CONHUOJIOTUYCCKUC TCOPCTUUCCKUE TTOAXOAbL

K U3YUCHUTIO CCMCﬁHO-6paqHBIX OTHOILICHUH U HUCCIICAYCTCA UX 3HAYCHHUEC B UCCIICAOBAHUN HHCTUTYTA
CCMbMU. CGMCI‘/'IHLIC OTHOLICHHA HU3Yy4YaJIUChb Ha OCHOBC CHMBOJINYECKOI'O MHTCPAKIIMOHH3MA,
CTPYKTYPHOT'O (bYHKHI/IOHaHI/BMa, TCOpHUU KOH(I)JII/IKTOB U ApYTHUX MOAXOO0B. 3TI/I TCOpHUU MO3BOJIAKOT
HU3YYUTH pa3JIMIHBIC ACTICKTLI CCMCI>'IHO-6pa‘{HBIX OTHOH_IGHI/II‘/'I, OGCCHC‘-II/ITB CT3.6I/IJ'IBHOCTB 06IJ_ICCTBa,
NMpECMCTBCHHOCTD HOKOHCHHﬁ, TOHATH T’CHACPHBIC OTHOMICHU A, TTIOHATHL pa3BOa U €ro IMOCICACTBUA,
HU3YYUTH COLUAJIBHO-3KOHOMHUYCCKUC HpO6JICMBI B CCMbLC, NPOCICANTL COLUAIIBHBIC M3MCHCHUA,

U3YYUTh CEMbI0 B KOHTEKCTE IJIOOANbHBIX H3MEHEHMH. B Hacrosimiee Bpemsi H3yueHHE H
COLIMOJIOTHYECKOE HCCIIEIOBAaHUE CEeMEWHO-OpauHbIX OTHOIIEHHWH B Y30eKucTaHe sBISETCA
aKTyalbHbIM. VIMEHHO MMOATOMY aBTOp MpHUOEraeT K ATUM MOAXO0JaM MPH U3yUYEHHH TEOPETHUECKUX
aCIEKTOB U3MEHEHHS CEMEWHBIX OTHOIICHUH.

KawueBble cjoBa: ceMeifHO-OpauHble OTHOILEHHUS, pOJb, CTPYKTypa, IOJIXOJ,
CHUMBOJIMUECKUI MHTEPAKIIMOHU3M, CTPYKTYPHBIN (DYHKIIMOHAIN3M, KPUTHUECKAsT TEOPHS, TECOPHs
palroHaIBEHOTO BEIOOpA, TEOPHs CUCTEM, TEOPUS KOH(IUKTA.

Akhmedova Shakhnozakhan,

National University of Uzbekistan,

Basic doctoral student of the Department of Sociology
e-mail: a.shaxnoza@nuu.uz

SOCIOLOGICAL THEORETICAL APPROACHES TO THE STUDY OF MARITAL
RELATIONS

ABSTRACT
This article examines the main sociological theoretical approaches to the study of family-
marriage relations and explores their importance in the study of the institution of the family. Family
relationships have been studied based on symbolic interactionism, structural functionalism, conflict
theory, and other approaches. These theories allow the study of various aspects of family-marriage
relations, ensuring the stability of society, continuity between generations, understanding gender
relations, understanding divorces and its consequences, studying socio-economic problems in the
family, observing social changes, studying family in the context of global changes. Currently, the
study of family-marriage relations and sociological research are relevant in Uzbekistan. For this
reason, the author has also resorted to these approaches in the study of theoretical aspects of changes
in family relationships.
Keywords: family-marriage relations, role, structure, approach, symbolic interactionism,
structural functionalism, critical theory, rational choice, systems theory, conflict theory.

KIRISH

Yangi O‘zbekiston Konstitutsiyasining “Oila, bolalar va yoshlar” deb nomlangan XIV-bobi
76-moddasida ifodalanishicha: “Oila jamiyatning asosiy bo‘g‘inidir hamda u jamiyat va davlat
muhofazasidadir” [1]. Ushbu norma mazmun-mohiyatidan anglashiladiki, oila instituti falsafiy-
huquqiy, ijtimoiy-biologik va ma’naviy-ahloqiy kategoriyadir. Bu degani, xalqimizning oilaga
taallugli milliy an’ana va qadriyatlari hamda oilaning to‘laqonli rivojlanishi uchun davlat ijtimoiy,
igtisodiy, huquqiy va boshqa zarur shart-sharoitlarni yaratib beradi. Oila bilan bog‘liq qoidalarga
qiyosiy-tahliliy nazar shundan dalolat beradiki, Yangi O‘zbekiston Respublikasi Konstitutsiyasi,
Fuqarolik va Oila kodekslari, shuningdek boshqa tegishli normativ hujjatlarimizning
xalgparvarligiga, ularning milliy qadriyatlarimiz va an’analarimiz bilan uyg‘unligiga amin bo‘lamiz.

Oila jamiyatning asosiy bo‘g’ini va eng yirik ijtimoiy institut hisoblanadi. U shaxslar
o‘rtasidagi qarindoshlik, nikoh, farzandlik aloqalari asosida tuzilgan guruh bo‘lib, uning jamiyat
uchun katta ahamiyatga ega funksiyalari mavjud. Oila bu asrlar davomida shakllanib, sayqallanib o‘z
evolyutsion jarayonini bosib o°tgan ittifoqdir va o‘zining davri va hududiga qarab turlicha ko‘rinishda
bo‘lgan. Sharqda oilani axloqiy, diniy va ma’naviy jihatdan qadrlagan bo‘lsalar, G’arbda esa oilaga
jamiyatning iqtisodiy va ijtimoiy tizimining ajralmas qismi va shaxsiyatni shakllantiruvchi makon
sifatida qaralgan. Buni biz turli manbalarda, faylasuflar va olimlarning oila haqida bildirgan fikrlarida
ham ko‘rishimiz mumkin. Al-Farobiy oila haqida quyidagi fikrlarni bildirgan — “Oila insoniy
taraqqiyot va fazilatli jamiyatning zaruriy qismi. Shaxsning ma’naviy va axloqiy tarbiyasi uchun
asosiy muhit bu oila. Yaxshi tarbiya va qadriyatlar oilada shakllanadi va jamiyatning kelajagi oilaning
axloqiy qadriyatlari bilan bog’liq” [2].

Imom G’azzoliy esa oilaga diniy va axloqiy nuqtai nazardan qaragan. Uning qarashlarida, oila
— Islom jamiyatining asosiy tarkibiy qismi bo‘lib, bu yerda er-xotin bir-biriga hurmat va sevgi bilan
munosabatda bo‘lishi kerak va bolalar tarbiyasi ota-onaning eng muhim vazifalaridan ekanligi haqida
fikrlar bildirilgan [3]. Ibn Sino esa, oila va nikohni ijtimoiy va shaxsiy farovonlikning asosi, inson
hayotidagi tabiiy ehtiyojlarning qondirilishi, avlodlarning davom ettirilishi va tarbiyaning asosiy
manbai deb bilgan. Nikoh va oila ijtimoiy barqarorlik va sog‘lom jamiyat uchun muhim deb
hisoblagan [4].

Oila haqidagi ilk tasavvurlar va qarashlar ancha ilgari Sharqda shakllangan bo‘lishiga
qaramay uning ilmiy tadqiq etilishini G’arb olimlarining asarlari va tadqiqotlarida ko’rishimiz
mumkin. Ular oilaga ko‘proq ijtimoiy va psixologik nuqtai nazar bilan qaraydilar va oilaning
jamiyatdagi strukturasi va individualllikdagi o‘rni haqida tahliliy yondashuvlar taqdim etadilar. Bu
yondashuvlar ayni vaqtdagi tadqiqotlar uchun ham asosiy poydevor vazifasini o‘taydi. Shu sababli
ularni chuqurroq o‘rganish va tahlil etish izlanuvchilar uchun ahamiyatli hisoblanadi.

METODOLOGIYA

Oila-nikoh munosabatlarini sotsiologik jihatdan o‘rganishda turli nazariy yondashuvlarga
murojaat qilish zarur. Simvolik interaksionizm, struktura-funksionalizm, tanqidiy, konflikt
nazariyasi, tizimlar, ratsional tanlov, o‘zgarish va transformatsiya nazariyalari sotsiologiyada oila-
nikoh munosabatlarini o‘rganishdagi asosiy nazariy yondashuvlar hisoblanib, ular turli aspektlarga
e’tibor qaratadi. Bu nazariy yondashuvlar orqali oila-nikoh munosabatlarini ijtimoiy jihatlarini
chuqur tushunishga yordam beradi.

Oilaning jamiyatdagi rolini ko‘rib chiqayotganda, funksionalistlar oila muhim ijtimoiy institut
va ular jamiyatni barqarorlashtirishda asosiy rol o‘ynaydi, degan tushunchani qo‘llab-quvvatlaydi.
Shuningdek, ular oila a’zolari nikoh yoki oilada maqom rollarini o‘z zimmalariga olishlarini
ta’kidlashadi. Oila va uning a’zolari jamiyatning gullab-yashnashi va rivojlanishiga yordam
beradigan muayyan funksiyalarni bajaradilar. Nazariy yondashuvlarni chuqur o‘rganish oila-nikoh
munosabatlarini hozirgi kundagi transformatsiya jarayonlarini tadqiq etishda ham muhim ahamiyat
kasb etadi.

ASOSIY QISM

Oila-nikoh munosabatlarini ijtimoiy jihatdan o‘rganish muhim ahamiyat kasb etadi. Bu
munosabatlar jamiyatning asosiy tuzilmasini tashkil etib, uning barqarorligiga va rivojlanishiga
bevosita ta’sir o‘tkazadi. Ularni o‘rganish ijtimoiy munosabatlar va oilaviy barqarorlikka ta’sir
qiluvchi omillarni tushunish va tahlil qilish imkonini beradi. O‘rganish jarayonida biz quyidagi
jihatlarni gamrab olishimiz mumkin: jamiyat barqarorligini ta’minlash, avlodlar o‘rtasidagi uzviylik,
gender munosabatlarini tushunish, ajralishlar va uning oqibatlarini anglash, oiladagi ijtimoiy-
igtisodiy muammolarni o‘rganish, sotsial o‘zgarishlarni kuzatish, global o‘zgarishlar kontekstida
oilani va migratsiyani o‘rganish. Bu jihatlarni kompleks o‘rganishda esa bizga nazariy yondashuvlar
yordam beradi.

“Strukturaviy-funksionalizm” yondashuvi muayyan tuzilmalar va ularning jamiyatni barqaror
tutishga bo‘lgan funksiyalari orqali tahlil qiladi. Oila jamiyatning asosiy ijtimoiy institutlaridan biri
sifatida qaraladi va uning funksiyalari bu yondashuv doirasida quyidagi jihatlari o‘rganiladi.

- Oila jamiyatda asosiy funksiyalarni bajaradi, jumladan, nasl davom ettirish, farzandlarni
ijtimoiylashtirish, iqtisodiy ta’minot va hissiy qo‘llab-quvvatlash. Ushbu yondashuv oilaning
vazifalarini qanday bajarayotganini va mehnat migratsiyasi, iqtisodiy o’zgarishlar yoki texnologik
taraqqiyot kabi omillar bularni qanday o‘zgartirayotganini tahlil giladi.

- Strukturaviy-funksionalizm oila barqaror jamiyatning muhim qismi va oila-nikoh
munosabatlari orqali jamiyatdagi tartib va barqarorlik saqlaydi deb hisoblaydi. Ushbu nazariya nikoh
va oilaning jamiyatdagi ijtimoiy tartibni qo‘llab-quvvatlashda qanday o‘rin tutishini ham o‘rganadi.

- Qarama-qarshi jins vakillarning jamiyatda va oilada o‘ziga xos funksiyalari bor, deb
hisoblanadi. Unga ko‘ra, erkaklar ko‘proq tashqi iqtisodiy faoliyatga, ayollar esa uy va farzand
tarbiyasiga javobgardir. Ammo zamonaviy sharoitda bu rollar ganday o‘zgarayotgani va bu
o‘zgarishlar oilaning funksiyalariga qanday ta’sir qilayotgani ham tahlil qilinadi.

Ota-onalar ham bolalarga gender rollarini o‘rgatishadi. Gender rollari oilaning iqtisodiy
funksiyasining muhim qismidir. Funksionalist Talkott Parsons oilani ijtimoiy tizimning barqarorligini
ta’minlaydigan asosiy ijtimoiy institut deb hisoblaydi. Oilani ikkita asosiy funksiyasi bor: birinchisi,
bolalarni ijtimoiylashtirish; ikkinchisi, kattalar orasidagi hissiy qo‘llab quvvatlashni ta’minlashdir.
Har bir oilada instrumental va ekspressiv rollardan iborat mehnat tagsimoti mavjudligini ta’kidlagan
[5, - B.22-38]. Erkaklar oilada asosiy rollarni 0°z zimmalariga olishga moyil bo‘lib, bu odatda oiladan
tashqarida moddiy yordam ko‘rsatadigan va oila maqomini o‘rnatadigan ishlarni o‘z ichiga oladi.
Ayollar, odatda, bolalarni tarbiyaviy, hissiy, jismoniy jihatdan parvarishlash va oila ichidagi
mehnatni 0‘z ichiga olgan ekspressiv rollarni 0z zimmalariga olishga moyildirlar [6, - B.463-47].

Funksionalistlarning fikricha, rollarning jinsga qarab farqlanishi oilalarning muvozanatli va
muvofiqlashtirilgan bo‘lishini ta’minlashga xizmat qiladi. Oilaning har bir a’zosi butun oilaning
faoliyatini ta’minlash uchun muayyan rol va funksiyani bajaruvchi sifatida qaraladi. Har bir oila
a’zosining ijtimoiy tan olingan roli bor, bu oila ichidagi maqom uchun ichki raqobatni va tashqi
jamiyatda oilaning mavqgeiga nisbatan noaniqlikni kamaytiradi. Agar oila a’zolari ushbu rollardan
chetga chigsa, oila 0‘z muvozanatidan chiqib ketadi.

“Tanqidiy” yondashuv oila-nikoh munosabatlarida mavjud ijtimoiy tengsizliklarni tahlil
qiladi. Bu nazariya jamiyatdagi kuch va hokimiyat munosabatlari oilaga qanday ta’sir qilishini
o‘rganadi.

- Bu yondashuv oilani iqtisodiy va ijtimoiy ziddiyatlar maydoni sifatida ko‘radi. Oila
ichidagi kuch, moliyaviy nazorat va resurslarni taqsimlash masalalari, erkaklar va ayollar o‘rtasidagi
gender tengsizligi hamda sinfiy farqlar o‘rganiladi.

- Oiladagi patriarxal tuzilmani tanqid qiladi va erkaklarning ayollar ustidan hokimiyatini
ta’minlashdagi oila rolini tahlil qiladi. Bu nazariya oila va nikoh munosabatlaridagi gender
tengsizligi, jinsiy rol tagsimoti, oiladagi majburiyatlarning noteng taqsimlanishi masalalarini
chuqurroq o‘rganishga yordam beradi.

- Oilani kapitalizmning bir qismi sifatida ko‘radi va oiladagi munosabatlar kapitalistik
tuzum orqali shakllanishini ta’kidlaydi. U mehnat migratsiyasi kabi igtisodiy o‘zgarishlarning oilaga
qanday iqtisodiy va ijtimoiy ta’sir ko’rsatishini tahlil giladi.

“Tanqidiy” yondashuv namoyondalari oilalar xususiy tuzilmalar sifatida ta’riflanganligini,
buning oqibatida oilaviy masalalarni faqat oila ichidagilarga taalluqli masalalar sifatida ko‘rishga
sabab bo‘lganligini ta’kidlashadi. Jiddiy masalalar, jumladan, oiladagi zo‘ravonlik va bolalarga
nisbatan zo‘ravonlik, jinslar o‘rtasidagi tengsizlik, oilaviy mulkni teng ravishda tasarruf etish huquqi
va boshqalar tarixan davlat, yuridik yoki politsiya yurisdiksiyasidan tashqarida deb hisoblangan.

Shuning uchun bu yondashuvning yo‘nalishlaridan biri oilaviy hayotdagi hokimiyat
tengsizligining siyosiy-iqtisodiy kontekstini ta’kidlashdir. Oila ko‘pincha boshpana emas, balki
jamiyatdagi hokimiyat uchun kurashning oqibatlari seziladigan maydondir. Ushbu hokimiyatni
amalga oshirish ko‘pincha oilaviy maqom rollarining farqlanishi va bajarilishini talab giladi. Nikoh
kuchiga oid tadqiqoti shuni ko‘rsatdiki, qiymat manbalariga eng ko‘p kirish imkoniga ega bo‘lgan
kishi eng ko‘p kuchga ega [7].

Pul eng qimmatli manbalardan biri bo‘lganligi sababli, uydan tashqarida haq to‘lanadigan
mehnatda ishlagan erkaklar uyda ishlaydigan ayollarga qaraganda ko‘proq kuchga ega edilar. Oilaviy
mehnat tagsimoti bilan bog’liq nizolar ham nikohdagi kelishmovchiliklarning keng tarqalgan manbai
bo‘lib qoladi. Uy mehnati hech qanday ish haqi bermaydi va shuning uchun kuch ham yo‘q.
Tadqiqotlar shuni ko‘rsatadiki, erkaklar uy ishlarini ko‘proq bajarsa, ayollar o‘z nikohlarida ko“proq
qoniqish hosil qiladi, bu esa turli mojarolar va nizoli holatlarni kamaytiradi [8].

“Simvolik interaksionizm” nazariyasi odamlar o‘rtasidagi kundalik aloqalarga va bu
aloqalarning ma’nosi va simvolik ahamiyatiga e’tibor qaratadi. Oila-nikoh munosabatlarini
o‘rganishda ushbu nazariya shaxslararo munosabatlar va ularning jamiyatdagi rollarini tushunishga
yordam beradi.

- Simvolik interaksionizm nikohdagi erkak va ayol, ota-ona va farzandlar orasidagi
munosabatlar qanday qurilishini tahlil giladi. Masalan, har bir oila a’zosining jamiyatda yoki oilada
qanday rollar gqabul gilgani va bu rollarning ma’nosi o‘rganiladi.

- Nikohda shaxslar o‘rtasida foydalaniladigan til, imo-ishoralar va boshqa simvolik
ma’nolarni o’rganadi. Masalan, oilada “sevgi”, “ishonch” yoki “hurmat” kabi tushunchalar qanday
beriladi va bu tushunchalar nikohdagi munosabatlarga qanday ta’sir giladi.

- Oila ichidagi muloqgot usullari, hissiy munosabatlar va tenglikka oid masalalar (masalan,
qarorlar qabul qilishdagi o‘zaro kelishuv) bu nazariya doirasida tahlil qilinadi. Interaktivistlar
dunyoga ramzlar va ularga berilgan ma’nolar nuqtai nazaridan qarashadi [9] Oilaning o‘zi ramzdir.
Ba’zilar uchun bu ota, ona va bolalar; boshqalar uchun, bu hurmat va rahm-shafqatni o‘z ichiga olgan
har qanday ittifoqdir. Interaktivistlar oila obyektiv, aniq haqiqat emasligini ta’kidlaydilar. Boshqga
ijtimoiy hodisalar singari, u ham ijtimoiy me’yorlar va doimiy o‘zgaruvchan ma’nolar oqimiga
bo‘ysunadigan ijtimoiy konstruksiyadir.

Interaktivistlar, shuningdek, har bir a’zosining oilaviy maqomi rollari ijtimoiy jihatdan qanday
tuzilganligini tan oladilar, bu odamlar ijtimoiy xulg-atvorni qanday qabul qilishlari va talqin
qilishlarida muhim rol o‘ynaydi. Interaktivistlar oilani rol o‘yinchilari yoki “aktyorlar” guruhi sifatida
ko‘rishadi, ular oila qurish uchun oz qismlarini ijro etish uchun birlashadilar. Bu rollar talqin qilinishi
kerak. XX asr oxiri va XXI asr boshlarida, masalan, “yaxshi ota” o‘z farzandlarining moliyaviy
xavfsizligini ta’minlash uchun ko‘p mehnat qilgan. Bugungi kunda “yaxshi ota” - bu ishdan tashqari
vaqtni o‘z farzandlarining hissiy farovonligini, ijtimoiy ko‘nikmalarini va intellektual o‘sishini
rag’batlantirish uchun sarflaydigan kishi - qaysidir ma’noda ancha qiyinroq vazifa.

Shuning uchun ramziy interaksionizm bizning e’tiborimizni “oddiy” oila nima ekanligini va
uning qanday ishlashi kerakligini belgilaydigan me’yorlar qanday paydo bo‘lishiga qaratadi. Oila
a’zolarining xulg-atvorini muvofiqlashtiradigan qoidalar va umidlar, kelishuvlar yashirin yoki
yashirin bo‘lsa ham, ijtimoiy jarayonlar va qo‘shma kelishuvning mahsulidir. Shu nugtai nazardan,
normalar va ijtimoiy konvensiyalar funksional talablar yoki teng bo‘lmagan kuch munosabatlari bilan
doimiy ravishda mustahkamlangan deb hisoblanmaydi. Aksincha, oila tuzilmalarini yangi
vaziyatlarda tushunarli qilish va ularga o‘z faoliyatini va barqarorligini ta’minlash uchun doimiy
ijtimoiy o‘zaro ta’sirlardan yangi normalar va ijtimoiy konvensiyalar paydo bo‘ladi.

Yana bir klassik nazariy yondashuvlardan biri bo‘lgan “Konflikt” nazariyasi oilani ijtimoiy
tengsizlik, hokimiyat va resurslar uchun kurash maydoni sifatida tasvirlaydi. Ko‘pincha oila-nikoh
munosabatlaridagi gender va ijtimoiy sinflar o‘rtasidagi kuchlar munozanatini, munosabatlar
jarayonida yuzaga keladigan ziddiyatli vaziyatlar va qarama qarshiliklarni ifodalaydi va jarayon
ijtimoiy o‘zgarishlarga sabab bo‘ladi deb hisoblaydi.

“Konflikt” nazariyasi quyidagi jihatlarni ko‘rib chigadi: moliyaviy mablag’lar, vaqt, e’tibor
tagsimoti natijasida yuzaga keladigan ziddiyatlar, oiladagi gender rollari va ularning o‘zgarishi
natijasida yuzaga keladigan holatlar, ularni nikoh munosabatlariga ta’siri, jamiyatdagi turli islohotlar
yoki o‘zgarishlarning oilaviy strukturaga ta’siri oilaviy munosabatlardagi konfliktlarning jamiyatga
ta’siri va ijtimoiy oqibatlari [10].

“Tizimlar” nazariyasiga ko‘ra, oila bu murakkab tizim bo‘lib, o‘zaro bog’liq bo‘lgan
subyektlardan iboratdir. Unga ko‘ra har bir oila a’zosi bir-biriga ta’sir o‘tkazadi va oiladagi
muvozanatni saqlash uchun har kim o‘ziga berilgan vazifalarni bajaradi. Ratsional tanlash
nazariyasida esa, oilaviy munosabatlar, nikoh qarorlari faqat shaxsning o‘z manfaatlariga erishish
uchun amalga oshiriladi.

Chunki, odamlar hayotiy qarorlarni qabul qilishda albatta 0°z manfaat va zararlarni inobatga
olishadi. Bundan tashqari, oilada ham har bir kishi boshqasiga nisbatan foyda olish uchun resurslarini
o‘zaro almashadi. Bu resurslar iqtisodiy bo’lishi mumkin, emotsional qo‘llab-quvvatlash, vaqt
ajratish sifatida bo‘lishi mumkin. Erkaklar asosan moddiy, ayollar esa emotsional tarafdan bir-
birlarigi oila ichida tirgak bo‘ladi. Agarda oiladagi kimdir bundan qo‘llovni his gilmasa bu albatta
oilaviy munosabatlarning zaiflashishiga yoki tugatilishiga sabab bo‘ladi.

“Transformatsiya” nazariyasi ham jamiyatdagi ijtimoiy, iqtisodiy va madaniy o‘zgarishlarni
o‘rganadi.  Oila-nikoh  munosabatlari  kontekstida olib qarasak, global sharoitdagi
transformatsiyalarga qanday moslashayotgani, yangi hayotiy tendensiyalarning oilaviy hayot va
qadriyatlarni o‘zgartirayotganini, yangi madaniyatlar bilan aloqalar, turmush tarzi va qadriyatlarning
o‘zgarishi, misol uchun, gender rollari, ota-onalik vazifalari, nikohdagi o‘zgarishlar o‘rganiladi. Bu

nazariya madaniy hodisalarning oilaviy munosabatlarga ta’sir o‘tkazishini ham tushunishga yordam
beradi.

XULOSA

Oila-nikoh munosabatlarini ijtimoiy jihatdan o‘rganishda yuqoridagilardan tashqari yana bir
nechta nazariy yondashuvlar mavjud bo‘lib, ularni o‘rganish bizga oila-nikoh munosabatlarini chuqur
tushunish, ijtimoiy muammolarni hal etish, samarali ijtimoiy islohatlar olib borish asosida jamiyatda
jjobiy o‘zgarishlarni amalga oshirishga yoram beradi.

Xulosa qilib aytganda, bugungi kunda dolzarb bo‘lgan oila-nikoh munosabatlari nafaqat
O‘zbekistonda balki butun dunyoda o‘zgarishlarga uchramoqda. Bu o‘zgarishlarni yaxshi tomonga
yo‘naltirish davlat va jamiyat oldida turgan asosiy vazifalardan biridir. Shu sababli, O‘zbekistonda
oila institutini takomillashtirish davlat siyosati darajasiga ko‘tarilgan [11]. Yurtimizda ajralishlar,
oiladagi suitsitlar va to’ligsiz oilada voyaga yetayotgan bolalar sonining yildan-yilga ortishi
kuzatilmoqda [12]. Bunga quyidagi bir nechta omillar sabab bo ‘lmoqda deb hisoblaymiz:

Birinchidan, ijtimoiy qadriyatlar o°‘zgarmoqda, jamiyatda oila va nikohga bo‘lgan
munosabatlar va qarashlarning o‘zgarishi, mustaqil va majburiyatlarsiz hayotga bo‘lgan qiziqishning
ortishi;

Ikkinchidan, iqtisodiy qiyinchiliklar va moliyaviy barqarorlikning yo‘qligi oilaviy
munosabtlarga salbiy ta’sir o‘tkazmoqda;

Uchinchidan, yoshlarning oila qurishga ijtimoiy, iqtisodiy va psixologik jihatdan tayyor
emasligi;

To‘rtinchidan, ish o‘rinlarining yetishmasligi natijasida yuzaga kelgan tashqi mehnat
migratsiyasi. Uzoq vaqt oilaviy muhitda uzoqda bo‘lish o‘z-o‘zidan oilaviy munosabatlarni
zaiflashtiradi.

Ajralishlar sonining ortishi doim ham faqat salbiy omillar bilan bog’liq emas. Ba’zan bu
nikohdagi muammolarni tan olish va hal qilish istagini ham ko’rsatadi. Tashqaridan aslida mavjud
lekin, munosabatlar va rollar umuman nosog’lom bo‘lgan, faqat farzandlar, ota-ona sababli yoki
gqandaydir manfaat tufayli majburlikdan davom etayotgan “oilalar” ham talaygina, deb ayta olamiz.
Shu sababli, oila-nikoh munosabatlarini nazariy jihatdan chuqur o‘rgangan holatda keng ko‘lamli
jjtimoly tadqiqotlar o‘tkazish va ular asosida islohotlar amalga oshirish hozirgi kunda jamiyat
oldidagi bunday muammolari oldini olish, kamaytirish yoki oqibatlarini yumshatish uchun zarur deb
hisoblaymiz.

